
Annotatsiya. Ushbu maqolada davlatimiz rahbariyati 

tomonidan raqamli iqtisodiyotga oid huquqiy asoslar hamda 

qonunlar yaratilib, elektron hukumat infratuzilmasi jadal 

o‘sishga erishdi. Davlatimiz rahbari Sh.M.Mirziyoyev    

tomonidan imzolangan bir qator  farmon va qarorlar, 

yurtimizda raqamli iqtisodiyotni, elektron hukumat tizimlarini 
joriy etish hamda davlat xizmatlarini raqamlashtirilgan holda 

aholiga tezkor, shaffof va qulay    shaklda taqdim etishni 

taʼminlashga qaratilgan. 

Kalit so‘zlar: Biznes,  e-hukumat, elektron xizmatlar, 

soliq, bojxona tizimlari, raqamli transformatsiya. 

ТЕНДЕНЦИИ РАЗВИТИЯ 

ГОСУДАРСТВЕННОГО УПРАВЛЕНИЯ В 

УСЛОВИЯХ ЦИФРОВОЙ ЭКОНОМИКИ 
Аннотация. В этой статье отмечается, что 

руководство нашей страны создало правовые основы и 

законы, касающиеся цифровой экономики, и достигло 

быстрого роста инфраструктуры электронного 

правительства. Ряд указов и постановлений, 

подписанных главой нашего государства 

Ш.М.Мирзиёевым, направлены на внедрение цифровой 

экономики, систем электронного правительства в нашей 

стране и обеспечение предоставления государственных 

услуг населению в цифровой форме в быстрой, прозрачной 
и удобной форме. 

Ключевые слова: Бизнес, электронное 

правительство, электронные услуги, налоговые, 

таможенные системы, цифровая трансформация, 

цифровые технологии. 

TRENDS IN THE DEVELOPMENT OF PUBLIC 

ADMINISTRATION IN THE CONTEXT OF THE 

DIGITAL ECONOMY 
Annotation: In this article, the leadership of our country 

has created a legal framework and laws related to the digital 

economy, and the e-government infrastructure has achieved 

rapid growth. A number of decrees and resolutions signed by 

the head of our state Sh.M.Mirziyoyev are aimed at ensuring 

the implementation of the digital economy, e-government 

systems in our country, and the provision of public services to 

the population in a fast, transparent, and convenient form in a 

digitized form. 

Keywords: Business, e-government, electronic services, 

tax, customs systems, digital transformation, digital 
technologies. 

XXI asrga kelib raqamli 

texnologiyalar jadal sur’atlarda rivojlanib, 

jahon  miqyosida iqtisodiy va ijtimoiy 

jarayonlarga tub o‘zgarishlar olib 

kelayotganligi barchamiz uchun yangilik 

emas. Bu jarayon raqamli iqtisodiyot deb 

atalib, jahon mamlakatlarining 

iqtisodiyoti hamda siyosatida ustuvor 

yo‘nalishlardan biriga aylanib ulgurgan. 

Ayniqsa, davlat boshqaruvi tizimining 

raqamli texnologiyalar bilan 

integratsiyalashuvi, davlat boshqaruvida 

shaffoflikni ta'minlash, samaradorlikni 

oshirish, korrupsiyaviy jarayonlarning 

ildiziga bolta urish shu bilan birgalikda 

aholiga xizmat ko‘rsatish sifatini 

oshirishda muhim rol o‘ynaydi. 

Davlat boshqaruvi deganda, davlat 

organlarining tashkillashtiruvchi, ijro 

etuvchi va farmoyish beruvchi faoliyati 

hisoblanib,  ushbu faoliyat qonun asosida 

amalga oshiriladi. Bu faoliyatni davlat 

boshqaruv organlari amalga oshiradi 

hamda ijro etish jarayonida qonunlarga 

asoslangan hujjatlarning bajarilishini 

ta‘minlash maqsadida farmoyish berish 

huquqiga egan hisoblanadi. Davlat 

boshqaruvi xalq deputatlari kengashining 

nazorati hamda rahbarligi ostida amalga 

oshiriladi. Bu faoliyat ijtimoiy 

turmushning barcha tarmoqlarida 

xususan, xalq xo‘jaligi, ijtimoiy hamda 

madaniy sohalarda va sohalararo tashkiol 

etilib, qonuniy hujjatlarga asoslanadi. 

O‘zbekistonda raqamli 

transformatsiya jarayoni katta tezlik bilan 

amalga oshirilmoqda, bu esa 

mamlakatning iqtisodiy va ijtimoiy 

sohalarini rivojlantirishda muhim omilga 

aylangan. Raqamli hukumat davlat 

boshqaruvini yanada samarali qilish va 

fuqarolar bilan davlat o‘rtasidagi o‘zaro 

aloqalarni yaxshilash maqsadida amalga 

oshirilmoqda. Ayniqsa, e-hukumat va 

elektron xizmatlar, soliq va bojxona 

tizimlarida joriy etilgan raqamli 

platformalar bu sohalarda yanada 

o‘zgarishlarni ta’minlashga xizmat 

qilmoqda. Masalan, e-hukumat 

platformalari orqali fuqarolar va biznes 

subyektlari davlat xizmatlariga onlayn 

tarzda murojaat qilib, zarur hujjatlarni 

olish imkoniyatiga ega bo‘lishmoqda. 

Shuningdek, davlat xodimlari o‘rtasida 

axborot almashinuvi va muloqotning 

samaradorligi oshmoqda, bu esa 

boshqaruv jarayonlarining tezkorligi va 

shaffofligini ta’minlaydi. 

 O‘zbekiston mustaqillikka 

erishgan dastlabki yillardan boshlab 

axborot-kommunikatsiya 

texnologiyalarining davlat boshqaruvida 

ahamiyatni oshirishga harakat qilgan 

bo‘lishiga qaramay, raqamli 

transformatsiyaning ayni jarayonlari 

2017-yildan so‘ng faollashdi. Davlatimiz 

rahbariyati tomonidan raqamli 

iqtisodiyotga oid huquqiy asoslar hamda 

qonunlar yaratilib, elektron hukumat 

infratuzilmasi jadal o‘sishga erishdi. 

Davlatimiz rahbari Sh.M.Mirziyoyev 

tomonidan imzolangan  bir  qator farmon 

va qarorlar, yurtimizda raqamli 

iqtisodiyotni,  elektron hukumat 

tizimlarini joriy etish hamda davlat 

xizmatlarini raqamlashtirilgan holda 

aholiga tezkor, shaffof va qulay shaklda 

taqdim etishni taʼminlashga qaratilgan. 

Bu jarayonning muhimligi hamda 

dolzarbligi,  nafaqat milliy,  balki  xalqaro 

darajada  ham muhim ahamiyat kasb 

etadi, chunki raqamli texnologiyalar    

rivoji, mamlakatning iqtisodiy 

samaradorligini oshirish, korrupsiya 

ildiziga bolta urish va fuqarolarning 

davlat xizmatlaridan foydalanish 

imkoniyatlarini   kengaytirish yo‘li bilan 

jamiyatning barcha soha va tarmoqlariga 

ijobiy ta'sir ko‘rsatmoqda.  

Bugungi kunda jamiyat hayotining 

har qanday jabhasini axborot-

kommunikasiya texnologiyalarisiz 

tasavvur qilishning iloji yo‘q. Shunga 

muvofiq, mamlakatimizda raqamli 

iqtisodiyotni faol rivojlantirish, barcha 

tarmoqlar va sohalarda, eng avvalo, davlat 

boshqaruvi, ta'lim, sogʻliqni saqlash va 

qishloq xoʻjaligida zamonaviy 

axborotkommunikasiya texnologiyalarini 

keng joriy etish boʻyicha kompleks chora-

tadbirlar amalga oshirilmoqda. Jumladan, 

shunday chora-tadbirlarning yangi 

bosqichini, ustuvor vazifalarni belgilab 

berishga qaratilgan Oʻzbekiston 

Respublikasi Prezidentining “Raqamli 

Oʻzbekiston — 2030” strategiyasini 

tasdiqlash va uni samarali amalga oshirish 

choratadbirlari toʻgʻrisida” 2020 yil 5 

oktyabrdagi PF6079-son Farmoni alohida 

ahamiyatga egadir. Ushbu Farmon 

Respublikada raqamli industriyani jadal 

rivojlantirish, milliy iqtisodiyot 

tarmoqlarining raqobatbardoshligini 

oshirish, shuningdek, 2017 - 2021 yillarda 

Oʻzbekiston Respublikasini 

rivojlantirishning beshta ustuvor 

yoʻnalishi boʻyicha Harakatlar 

strategiyasini “Ilm, ma'rifat va raqamli 

iqtisodiyotni rivojlantirish yili”da amalga 

oshirishga oid davlat dasturida 

belgilangan vazifalar ijrosini ta'minlash 

maqsadida qabul qilingan. Farmon bilan 

“Raqamli Oʻzbekiston – 2030” 

strategiyasi, 2020 - 2022 yillarda 

hududlarni raqamli transformasiya qilish 

dasturlari, 2020 - 2022 yillarda 

tarmoqlarni raqamli transformasiya qilish 

dasturlari, hududlardagi 29 ta namunaviy 

tumanlarda (shaharlarda) 2020 yilda va 

2021 yil I choragi yakuniga qadar raqamli 

transformasiya qilish loyihalarini koʻzda 

tutuvchi “yoʻl xarita”lari hamda 

strategiyasini amalga oshirish boʻyicha 

“yoʻl xarita”lari tasdiqlanib, ularda 

amalga oshiriladigan tadbirlar, ularning 

muddatlari va mas'ul ijrochilari aniq 

belgilab qoʻyildi. Oʻzbekiston 

Respublikasi  Prezidentining  2020-yil  5-

oktabrda qabul qilingan “Raqamli 

Oʻzbekiston -2030” dasturini  tasdiqlash 

toʻgʻrisida”gi farmoni ushbu sohadagi 

islohotlarning markaziy hujjati hamda 

isboti hisoblanadi. Ushbu dastur 

doirasida, mamlakatning barcha 

hududlarida raqamli texnologiyalardan 

foydalanish va innovatsiyalarni 

rivojlantirish uchun bir qator vazifalar 

belgilab qo‘yilgan boʻlib, ular davlatning 

boshqaruv tizimini modernizatsiya qilish, 

davlat iqtisodiyotining raqobatbar-

doshligini kuchaytirish hamda aholining 

farovonligini yuksaltirishga qaratirilgan. 

“Raqamli Oʻzbekiston -2030” dasturi 

raqamli transformatsiyaning  barcha 

yo‘nalishlarini  qamrab  oladi: bu dastur 

davlat boshqaruvidan tortib iqtisodiyot, 

sog'liqni saqlash ta’lim, va boshqa muhim 

sohalar va tarmoqlargacha boʻlgan 

jarayonlarni oʻz ichiga oladi. Ushbu 

yoʻnalishda qabul qilingan davlat 

hujjatlari, dasturlari, farmon va qarorlar, 

jamiyat hayotining  barcha jabhalarida 

katta oʻzgarishlarga zamin yaratadi. 

O‘zbekistonda “Raqamli 

O‘zbekiston – 2030” strategiyasi qabul 

qilinganidan so‘ng davlat boshqaruvida 

raqamli texnologiyalarni joriy etish bilan 

bog’liq bir qator tizimli islohotlar amalga 

oshirildi. Jumladan, elektron hukumat 

xizmatlarining raqamli qamrovi kengaydi, 

“Yagona interaktiv davlat xizmatlari 

portali” faoliyati kuchaytirildi, davlat 

xizmatlari hamda raqamli 

tranformatsiyalarning integratsiyasi 

amalga oshirildi hamda ushbu 

xizmatlarining 70% dan ortig‘i 

raqamlashtirildi. Xususan, soliq, bojxona, 

notarius, pasportlash va kadastr 

tizimlarida raqamli transformatsiya 

bosqichma-bosqich yakunlandi. Biroq, 

hozirgi holat shuni ko‘rsatadiki, to‘liq, 

mukammal va barqaror raqamli 

boshqaruv tizimiga erishish uchun bir 

qator dolzarb muammolar bartaraf etilishi 

zarur. 

So‘nggi yillarda dunyo miqyosida 

raqamli iqtisodiyotning jadal rivojlanishi 

davlat boshqaruvi tizimiga tub 

o‘zgarishlar olib kirmoqda. Raqamli 

texnologiyalar, sun’iy intellekt, katta 

ma’lumotlar (big data), blokcheyn va 

“aqlli shahar” konsepsiyalari davlat 

xizmatlarini samarali, shaffof va tezkor 

tashkil etishda asosiy vositaga 

aylanmoqda. Bu jarayon davlat 

boshqaruvi sifatini oshirish, byurokratik 

to‘siqlarni kamaytirish va aholiga qulay 

sharoit yaratishda muhim omil bo‘lib 

xizmat qilmoqda. O‘zbekiston ham bu 

borada “Raqamli O‘zbekiston – 2030” 

strategiyasi asosida keng ko‘lamli 

islohotlar olib bormoqda. 

2. Asosiy rivojlanish tendensiyalari 

Raqamli iqtisodiyot sharoitida davlat 

boshqaruvi quyidagi yo‘nalishlarda 

rivojlanmoqda:  

1. Elektron hukumat (e-

Government) — davlat xizmatlarini 

onlayn ko‘rsatish tizimining kengayishi.  

2. Ochiq ma’lumotlar (Open Data) 

— davlat tashkilotlarining statistik va 

boshqa ma’lumotlarni ochiq taqdim 

etishi.  

3. Sun’iy intellekt va 

avtomatlashtirish — qaror qabul qilishda 

AI texnologiyalaridan foydalanish.  

4. Blokcheyn texnologiyalari — 

davlat reyestrlarini ishonchli yuritish.  

5. Masofaviy boshqaruv va onlayn 

yig‘ilishlar — pandemiya davridan so‘ng 

keng joriy etilgan. 

6. Kiberxavfsizlikni kuchaytirish — 

davlat ma’lumotlarini himoya qilishning 

ilg‘or usullari. 

3. Tahliliy jadval 
Yo‘nalish Amaldagi tendensiya Kutilayotgan natija O‘zbekiston 

tajribasi 

Elektron hukumat Xizmatlarning 80% 

onlayn 

Byurokratiya 

kamayishi, vaqt 

tejalishi 

my.gov.uz 

portali 

Ochiq 

ma’lumotlar 

Ochiq ma’lumotlar 

bazalari soni ortmoqda 

Shaffoflik va ishonch 

oshishi 

data.gov.uz 

platformasi 

Sun’iy intellekt Soliq, transport, 

tibbiyotda qo‘llanmoqda 

Qarorlar tez va aniq 

bo‘lishi 

Davlat soliq 

qo‘mitasi AI 

risk tahlili 

Blokcheyn Huquqiy tajriba 

bosqichida 

Korrupsiya xavfini 

kamaytirish 

Yer kadastrida 

blokcheyn pilot 

loyihalari 

Kiberxavfsizlik Himoya tizimlari 

modernizatsiya 

qilinmoqda 

Ma’lumotlarning 

ishonchli saqlanishi 

Kiberxavfsizlik 

markazi tashkil 

etilgan 

Xulosa 

Raqamli iqtisodiyot davlat 

boshqaruviga quyidagi asosiy ijobiy 

ta’sirlarni ko‘rsatmoqda: 

- Samaradorlik — xizmatlar tezroq 

va aniqroq bajariladi. 

- Shaffoflik — korrupsiya xavfi 

pasayadi. 

- Aholi uchun qulaylik — 

xizmatlardan masofadan foydalanish 

imkoniyati kengayadi. 

- Ma’lumotlarga asoslangan 

boshqaruv — qarorlar real vaqtdagi 

ma’lumotlarga tayangan holda qabul 

qilinadi. 

Shu bilan birga, kiberxavfsizlik 

xatarlarining oshishi, raqamli tengsizlik 

va malakali kadrlar yetishmasligi kabi 

muammolar mavjud. 

Raqamli iqtisodiyot sharoitida davlat 

boshqaruvining rivojlanishi zamonaviy 

davlatni samarali, shaffof va aholiga 

yaqinlashtirish yo‘lidagi muhim 

bosqichdir. O‘zbekiston bu borada aniq 

strategiya va chora-tadbirlar belgilagan 

bo‘lib, kelgusida elektron xizmatlar 

sifatini oshirish, sun’iy intellekt va 

blokcheyn kabi ilg‘or texnologiyalarni 

keng tatbiq etish orqali davlat boshqaruvi 

tizimi yanada takomillashadi. 

